
ELABORACIÓN DO SISTEMA SOLAR
Traballo feito por alumnos de 1º bacharelato (comezaron cando estaban en 4º E.S.O.):

Belén Búa, Miguel Carral, Miguel Castro, Luís Castro, Álvaro Corredoira, Natalia Miguéns,
Iria Monterroso, Noelia Ramírez, Javier Rey, Marcos Sanmartín, Julia Santalices, Beatriz Vázquez. 

Supervisado polo profesor: Joaquín Castro

Estes son os pasos que seguimos para a 

elaboración do Sistema Solar

Primeiro paso: BUSCAR AS DISTANCIAS E OS TAMAÑOS

Para iso, buscamos en Google as distancias dos planetas ao Sol e os seus diámetros.

Segundo paso: DISTRIBUCIÓN DOS PLANETAS

Fixemos un plano do edificio, copia dun plano a escala, poñemos o sol no centro do plano e a 
Neptuno nun dos extremos (xa que é o planeta máis distante do Sol). 

Medimos a distancia de Neptuno ao Sol e fixemos regras de tres para calcular a distancia dos ou-
tros planetas tomando Neptuno como referencia e marcámolas. Logo, cun compás, debuxamos 
circunferencias dende o centro con cada unha das marcas e distribuímos os planetas polo plano.

NOMBRE
DISTANCIA 

(UA)
DISTANCIA A 
ESCALA(m)

DIÁMETRO 
(km)

DIÁMETRO 
A ESCALA 

(cm)

DISTANCIA USANDO 
ESCALA DE 

DIÁMETROS (m)

MERCURIO 0´387 0´38 4.879 1  118´6 m

VENUS 0´722 0´7128 12.104 2´48  221´78 m

TIERRA 1 0´9856 12.746 2´61  306´61 m

MARTE 1´53 1´5092 6.780 1´39 467,18 m

JUPITER 5´2 5´1326 138.346 28´35  1.595´43 m

SATURNO 9´54 9´416 114.632 23´35  2.924´21 m

URANO 19´2 18´9508 50.532 10´36  5.884´34 m

NEPTUNO 30´09 29´7 49.105 10´06  9.219´62 m

SOL 1,392.000 285

Terceiro paso: ELABORACIÓN DOS PLANETAS

1.- Como fixemos previamente, buscamos en Google o diámetro dos planetas e para adaptar 
esas medidas ao instituto, démoslle ao planeta máis pequeno (Mercurio) o tamaño de 1cm de 
diámetro. Partindo desa medida, calculamos o diámetro dos outros planetas cunha regra de tres. 
A escala das distancias non é a mesma que a dos diámetros.

2.- Para a preparación de cada un dos planetas, utilizamos diferentes métodos.

Para os máis pequenos (Mercurio, Venus, Terra, Marte, Urano e Neptuno), inspirámonos en “Art 
Attack” e utilizamos porespan e papel reciclado, con isto fixemos boliñas, as cales íamos medin-
do pouco a pouco ata conseguir o tamaño requirido.

Para os máis grandes que foron os máis difíciles de facer (Xúpiter e Saturno), utilizamos moitos 
métodos diferentes ata encontrar o adecuado, despois de moitos intentos fallidos. Xa que primei-
ro intentamos facelos con globos, inflándoos ata unha medida aproximada e logo cubrímolo con 
papel maché, con follas de periódicos e cola, pero non resultou, porque aparte de quedar amorfos 
e con moitas engurras, pesaban moitísimo. 

Tampouco debemos olvidar que o profe, Joaquín, pinchou a Saturno cun ferro e rebentou, xa que 
cando o empezamos a facer, esquecemos poñerlle o cordel co que posteriormente se colgaría no 
teito, e entón ó profe ocorréuselle a brillante idea de atravesalo co ferriño e a ver que pasaba. 

Pero desgraciadamente o noso querido Saturno perdeu a súa consistencia...: (E volta outra vez 
a empezar).

Ao final, para facer Saturno utilizamos unha pelota de goma e cubrímola de papel para despois 
pintala. 

Saturno tamén conta cun anel, e para poder facelo, buscamos en Google as medidas e logo pa-
sámolas a escala e por último debuxamos as circunferencias nun cartón e despois pintámolas.

Para facer Xúpiter, utilizamos un molde que se enche de espuma de poliuretano e con iso conse-
guimos media esfera, ao repetir isto conseguimos a outra metade, logo uniuse as dúas metades, 
e despois cubrimos a esfera de espuma e de papel e pintámola.

Cuarto paso: MARCAR AS DISTANCIAS DOS PLANETAS NO TEITO

Para iso, medimos a distancia real do centro do instituto a un extremo (onde colocamos a Nep-
tuno) e, utilizando unha regra de tres, calculamos as distancias dos planetas segundo a escala do 
edificio.

Unha vez feito isto, marcamos no chan con cinta adhesiva negra o punto onde posteriormente 
colocamos o Sol, para o cal utilizamos dous cordeis colocados segundo as diagonais do cadrado 
central do edificio, o punto de corte é o lugar onde ía estar o Sol.

Despois, a un anaco de cordel colgámoslle un peso redondo para que fixese de péndulo e así 
puidemos marcar no teito o punto exacto.

Para colocar os planetas, os interiores medimos dende o Sol a distancia que calculamos anterior-
mente, marcabamos no chan e co péndulo marcabamos no teito. Para colocar Xúpiter, Saturno 
e Urano utilizamos o plano, tomabamos puntos de referencia mediamos e faciamos cambios de 
escala para colocalos no Centro, e despois co péndulo marcabamos no teito.

Quinto paso: SOL

A primeira opción para realizar o sol foi facelo en volume con paneis de cartón, pero non tiña 
consistencia suficiente e o teito non era suficientemente alto e achatábase. A segunda opción 
foi facer unha semiesfera pero o problema era o transporte. Unha das opcións nas que mais 
traballamos foi proxectar o sol no chan, pero non conseguimos o tamaño requirido- faremos 
a proxección na parede-. A última opción foi facelo sobre o chan con paneis de cartón pluma, 
debuxamos unha circunferencia de radio 1´42 m e buscamos fotos na paxina da nasa e noutras 
paxinas, imprimímolas e pegamos sobre a circunferencia. O interior completarase con fotogra-
fías feitas polos alumnos do Centro.

Sexto paso: COLGAR OS PLANETAS

Para colgar os planetas colocámoslle un cordel, que fose capaz de soportar o seu peso, cun gan-
cho feito de aramar. 

Aos planetas pequenos que apenas pesaban tivemos que deixalos colgados durante unha sema-
na nunha barra cun peso sobre o corpo para que o cordel estirase e non quedase engurrado ao 
colgalo no teito.

Agradecemos a colaboración prestada polos departamentos de Tecnoloxía e Debuxo


